
FATIHA
ASALIN ALKUR’ANI

* * *

FATIHA itace asalin Alkur’ani mai girma. Haka,
shi Alkur’ani gaba daya tsarin Fatiha yake; ayoyin
Fatiha na uku na farko sun hada dukkan ma’ana tare
da sunayen Allah masu kyau da kuma suffefin Ubangiji
masu daukaka ; sauran ayoyinta uku na karshe su kuma
sun hada duk abinda aka hori halitta dashi zuwa pa
Ubangijinsa kuma da dogara ga rahamarsa. Acikin
Hadisi maitsarki wanda Muslimu ya ruwaito cikin Sahi
hinsa da kuma wadanda masu sunna su hudu suka ruw:i
to, daga Abu huraita yace: “Naji manzon Allah tsira da
amincin Allah su tabbata gareshi ya kasance yana cewa :
Ubangiji madaukaki maigirma yace: Na raba sallal
tsakanina da bawa na kashi biyu kuma ba wana na d:
rabo bisa ga abinda ya tambaya. Idan bawa yace: “Al.-
HAMDU LILLAHI RABBIL ALAMINA” sai Allah
ya ce: Bawa na ya yi mini godiya, idan yace: “ARRAIL-
MANIR RAHIM” sai yace: Bawa na ya yabeni, idan
yace: “MALIKI YAUMID DINI” sai yace: Bawa na
ya girmamani, idan yace: “IYYAKA NA’ABUDU WA
IYYAKA NASTA’INU™ sai yace: wannan tskania da
bawa na.ne, idan yace: *“ [HDINA SIRADAL MUS
TAKIMA STRADDALLAZINA AN'AMTA AILAI
HIM GAIRIL MAGH’DUBI ALAIHIM WAILAD
DALINA™ sai yace: wannan shine rabon bawana, na
ba bawa na abinda ya tambaya.

* * *



Kuma de Allah ya jikan marigayi Sayyid Kutub,
shahidin tafarkin musulunci da ya yalwata bayyanawar
ma’anar Fatiha da Fikuhunta acikin shaharraran tafsirin
nan nasa mai suna “FIZILALILKUR’ANI”, wanda
ya kamata ko wani musulmi ya karanta, ko kuma ya
karanta littafin nan mai suna “MA’AL KUR’NI” na
Mallam Hasan Al-Ashma’wi, Allah ya jikansa, inda
shi kuma ya kyautata tafsirin Fatiha.

GABARTA(VA

Godiya ta tabbata ga Ubangijin talikai tsira da
aminci su tabbata ga cikamakon ma’aika shugabanmu
Annabi Muhammad, da alayansa da sahabansa, da
wadanda suka bisu har zuwa ran alkiyama,

Bayan haka: Wannan wasika ce karama, mai saukin
Karantawa mai saukin ma’ana, abar kawatawa da hotu-
na, don koyarda yaran Muslimi yada ake bada ibadojin
alwala, salla da harsunan dukkan abinda ya rataya da
wadannan ibadoji. Su bina abisa kyautata su da iya bada
su, su kuma saba da ibada da kuma tsarkake niyya cikin
salla.

Kafin farawa da bayani, muna san muyl magana
akan wasu lamurada suka damu dukkan musulmi dangane
da ibadar ALWALA da SALLAH, mu kuma fadakar
da su daga kusakuran da muke gani suna abkuwa daga
yawancinsu yayin yin tsarki (ALWALA) da yin salla,
wanda hakika rashin ingancin alwala da rashin karbar
sallah yana abkuwa ta nan.

Wdannan Lamura da muke san yin magana akansu
sun iyakanta ciki abu hudu:-

(1) TAIMAMA — Shin ta na halarta tare da samun
ruwa ?

(2) SALLAH — domme musulunci ya wajabtata,
kuma menene manufanta ?

(3) LADABIN da ake nema cikin sallah,

(4) Shigewa gabam mai yin sallah da tsallakawa
sahun masu sauraran sallah.

‘

I — TAIMAMA — ko yana hallarta tare da samun /’
ruwa ? Ana ganin cewa wasu musulmi yayinda suka yi /
nufin alwala don yin sallah, ga kuma ruwa da sauki/
garesu, kuma babu sharadi da va hana su amfani dfa{
ruwa: sai ya bar alwala da cewa yayin rasa ruwa ko
rashin ikon taba ruwan, saboda rashin lafiya ko waninsa.

Taimama ana yinsa ne a maimakon alwala yayin
rashin ruwa ko rashin ikon taba ruwan. Malamai sun
takaice halulluka wadanda taimama take halarta acikinsu
bisa halaye bakwai sune: —

1 — Rashin ruwa wanda zai isa alwala.

2 — Rashin ikon amfani da ruwan.

3 — Tsoron abkuwar rashin lafiya ko waninsa, yayin
yin amfani da ruwan; tafarkin ko jinkirin warke
warsa, in anyi alwala da ruwan, ana sanin haka
kuma ta alamar al-adun mutum ko umarni daga
likita musulmi, mai rike da addini.

4 — Tsoron abkuwar kishirwa ga dabba da shari’a take
ganin girmarta, kamar mutum ko waninsa, kamar
bukatar ruwan, ko da karan farauta ne ko na jira ;
hakama inza’a rasa ruwan jika gari ko dafa abinci
a hahn fafiya.

5-— Tsoron halakar korai wajen neman ruwa a halin
tafiya ta hanyar sata ko kwace, mutukar kudin
sun fina sayenshi ruwan nasa ne ko ba sa bane,
ko manoman ke da kudin ko masu aiki acikin gonar.

6 — Tsoron ficewar lokacin sallah kafi ayi amfani da
shi, banlantana ficewarsa da neman ruwan.

7— Samun ruwan amma ba wanda zai baka shi, ko

Y



rashin guea da za’a sa a rijiva adebo ko rashin igiva.
o

Da wannan za mu samu cewa duk wanda ya bar yin
alwala da ruwa ba tare da wani uziri daga uzaran da
suka gabata, kawal yayi taimama, to sallarsa bata yiba.
Allah shine masani.

II —SALLAH: — Damme musulunci ya wajafta-
ta 7 Menene manufarta ?.

Allah ya wajafta sallah da watanta daga ibadojin
musulunci dan kafarta alakar (isad da) musulmi da
mahalicinsa dan kuma fiskatar da shi isowa aikata tare
musulmi. Mai sallah yana tsayiwa kullum sau biyar a
gaban Ubangijinsa, yana fiskanta gare shi da zucciyarsa
da gababuwansa, ya na kiransa, yana ganawa da shi,
yana gode masa yawan ni'imarsa da cikakkun muminai
nagari, ya bashi kyakyawan fadi da aiki.

Sallah da wannan hali tsani ce da tsabtad da rai da
daukaka da tserar da kai daga miyagun lamura da sabar
da kai bisa aikin alheri. Duk wanda yalura da ayoyin
Al-kur’ani mai girma wadanda suke yin magana akan
ibadar sallah, da kuma hadisan Annabi amincin Allah ya
tabbata gareshi wadanda aka fade su saboda baiyana
sallah, zai sani cewa ba wani rikici acikin wannan bayani
na Al-kur’ani da na hadisi.

Hakika Al-kur’ani maigirma da hadisan madaukaki
(sunna) sun hadu cikin bada bayanin manufar sallah
cewa: “Allah bai kallafawa musulmi yin ta ba sai dan
ta karfafa alaka tsakanin musulmi da Ubangijinsa ;
da tsakanin shi da bawa da sauran jama’ar da yake tare
da su, ta hanyar ladabi maikyau, da aikata alheri a ko

YA



wace fiska, ta maganarsa ko ta aikinsa. Sallah ta na sa
musulmi ya zama mafarar alheri ga waninsa a kowane’
lokaci, ya kuma zama mai kiwan kansa ko yaushe, ya
daidaita abinda ya karkata a kansa, ya kyautata hanyar
binsa har ya daidaita lamarinsa tare da Allah tare kuma
da mutane. Wannan ma’ana bayyananniyace cikin fadin
Allah ta’ala: **Ka tsaida sallah: ita sallah tana hana
aiyukan banna da dukkan aiyuka Banza” aya 45 : 5u1dtul
Ankabutu.

An ruwaito da ga Annabi tsira da amincin Allah
su tabbata gareshi cewa: “Wanda sallah bata hana shi
aikin bata ba bai kara komai ga Allah ba sai nisa™. Ya
bayyana daga wannan hadisi cewa : Saltah da tafita daga
dabi’arta, wace bata kyautata halin mai yinta ba. acikin
magana ko aiki; ko mai yawancin sallarsa bai kara ko
mai ga Allah ba sai nisa, ba zata zama sallah ba koma
tana da sifar sallah. An anbata acikin Al-kur’ani mai
girma “Azaba ta tabbata ga masu sallah wadanda suke
masu rabkana ga sallarsu, wadanda suke yi dan agani
kuma suke hana taimako”

Sallah mai sauki ce a zukatan masu tsoron Allah
mai wuya ce ga wasunsu, kamar yadda Al-kurani mai
girma ya ambata: “Ku naimi taimoko da hakuri da
sallah cewa sallah ita nauyice sai ga masu tsoron Allah,
wadanda suka tabbata zasu gamu da U bangijinsu cewa
kuma su komawa ne zuwa gareshi” sura: Bakara, 45-46.
Wadannan ayoyin biyu sun bayyana cewa sallah koyaushe
mai wuyace, sai ga masu tsoron Allah masu ladabi wa-
danda suka kuma kudure cewa zasu gamu da Allah
kuma za’a tashesu akuma bijirar da aikinsu ranar al-

kiyama, karshen lamarinsu duka ga Allah ne, wadannan
suffofi sune suke sasu tsoron Allah, kuma alamar wannan
yana bayyana ‘cikin sallarsu sai zuciyarsy ta zama tana
rataye ga ubangijinsu, suna nutse suna gaisuwa ga maha-
licinsu, suna fiskantar da zuciyar mai sallah acikin aiyu-
kan sallah zuwa ga allah.

Mai sallah idan ya yawaita waiwaye da fiskarsa
ko motsi da jikinsa ko wasa da tufarsa ko wani abu
wanda zai bata ladabinsa yakuma fitar dashi daga nutsu-
warda ake nema a sallah, sallarsa bata karbuwa kamar
yanda manzon Allah aminci da tsira su tabbata gareshi
ya bamu labari cikin abinda dan Mas’udu ya ruwaito
daga gareshi cewa: naji Manzon Allah ya fada: “Bawa
idan yayi sallah bai cika sallarsa ba da ladabinta da
rukw’unta, ya kuma yawaita waiwaye ba za’a karbeta
ba, wanda ya ja tufarsa dan jin girma, Allah ba zai dube-shi
ba komai girmansa”. Dabarani ya ruwaito shi daga
shugabarmu A’isha Allah ya yarda da ita tace : na tambayi
Manzon Allah tsira da amincin Allah su tabbata gareshi
‘ga mai yin waiwaye acikin sallah sai yace: “Fautace
da shaidan yake fauta daga sallar bawan Allah”.

An ruwaito daga abuzarri Allah ya yarda da shi
cewa : “Manzon Allah tsira da aminci su tabbata gareshi
ya ce “Allah ya na fiskantar bawa acikin sallah mutukar
bai waiwaye ba, idan ya juyarda fiskarsa sai ya kyaleshi”.
Abu dauda da Nasa’i suka ruwaito. Daga zaidu dan
arkami Allah ya yarda da shi ya ce: Munkasance muna
zance da junammu acikin sallah, har aya ta sauka “ku
tsaya acikin sallarku masu ladabi da kawaici dan Allah”
malaman hadisi biyar suka ruwaito, sai aka umar cemu

da yin shiru. Wannan kuwa saboda ita sallah ganine da . '(
asiri tsakanin bawa da Ubangijinsa, ya ya kuma zata
zama tare da gafala ?

Allah kuwa ya hanamu galafa yace: “Kada ka
kasance tare da masu Gafalla”, ya umurcemu halartarda
zuciya da timbe bisa gabbai lokacin kowane sallah yace
“Ka tsaida sallah saboda ambatona.”

IV — SHIGEWA TA GABAN MAIYIN SALLAH
DA KUMA TSAKANIN MASU SAURARAN SAL-
LAH.

Yayinda ko wane irin aiki da mutum zai yiwo ya
shagaltar da mai sallah, musulunci ya hana shigewa ta
gaban mai yin sallah, kuma lallai mai sallah ya kamata
yasa matsara (satara) agabansa, yayin sallarsa dan kada
wani yashige tagabansa.

Ukubar masu tsallaka sallah kumamai tsananice,
kamar yanda annabi Allah tsira da aminci su tabbata
gareshi ya bayyana cikin abinda Abul-Jahmi dan Abdul-
lahi mutumin madina ya ruwaito cewa : Annabi yace : “Da
mai shigewa tagaban mai sallah ya san zunubin da ke
kansa, da ya tsaya, kwana arba’in ko shekara arba’in
shi yafi alheri daga tsallakawa ta gaban maisallah”,
Buhari da Muslimu suka ruwaito.

* kK

An samo daga Abu saidu alhudri yace : naji Manzon
Allah yana cewa: — “In dayanku zai sallah da wata
kariya wani yayi niyar tsallakawa ya hankide kirjinsa
in yaki bari, ya yakeshi dan ya zama shaidan ne, daya -
daga shaidanan mutane”. Buhari da Muslim suka ruwaito.

Kamar yadda musulinci ya hana musulmi wucewa
ta gun mai sallah yayin sallarsa ya hana shima ya raba
tsanin mutum biyu da suke zaune don jiran sallah, ko
ya bi takansu dan shigan sahu na farko ; ko ya tashi
wani daga wurinsa shi ya zauna. Wannan ya saba dokar
musulinci, wanda kowa daya ne (dai dai) a musulinci,
harma musulinci yana fifita farko wanda yayiwo sammako
wajan Sallah ya kuma zauna a sahu na gaba. An ruwaito
hadisai da dama dan hana abubuwa da suka gabata.
Salmanu Al-farisi ya ruwaito cewa:-— Wanda yayi
wanka ranar juma’a yayi alwala yasa turare ya tafi masal-
laci sa’annan bai raba tsakanin mutum biyu ba masu
jiran sallah, ya sallaci abinda aka sanya masa, yayl ka-
waici, bayan liman ya fito an gafarta masa abinda ke
tsakanin juma’a zuwa wata juma’a. Buhari ya ruwaito.
Daga jabir dan Abdullahi Allah ya yarda da shi yace: —
“Wani mutum ya shiga masallaci ran juma’a manzon
Allah tsira da aminci su tabbata gareshi yana huduba
sai mutumin ya ringa tsallaka mutane sai Annabi yace: —
“Zauna kayi shish-shigi ka tsawwala”. Dan Ma-jah ya

ruwaito.
* * *

Daga Nafi’'u Allah ya yarda da shi yace: Naji Dan
Umaru yana cewa Manzan Allah tsira da aminci su
tabbata gareshi, ya hana mutum ya tashi dan uwansa
daga mazauninsa dan shi ya zauna, ko a sallar juma’a
ko a waninta. Buhari ya ruwaito. Haka, idan muslimi
ya shiga masallaci bai kamata ya tsallaka sahu ba, ba
zai raba tsakanin su dan ya shiga gaba ba, lallai sai ya
zauna a mafi kusamcin wurinda ya ga da fili ya jitaci
sallah.

GABATARWA

Dukkam vabo ya tabbata ga Allah wanda ya far-
lanta yin salla sau biyar dare da rana akan musulmi,
ya kuma nanata musu kula da ita acikin littafinsa, Alkur’-
ani. Ga abinda yace: — Ku kula da yin salloli, musam-
man kuma, ta tsakiya, ku kuma miKe kan ibada saboda
Allah”. Dukkan tsira da aminci kuma su tabbata ga
Manzon Allah, Wanda yace “Salla ce farkon abinda za’-
ayi wa mutum hisabi akai, gobe kiyama ‘““Idan tayi kyau
to dukkan ayyukansa sunyi kyau, idan kuma ta baci to
dukkan ayyukan sun Baci.”

Bayan wannan:

Jam’iyyar The Light of Islam , tana cike da
murnar gabatar da wannan taKaitaccen littafi mai ho-
tuna domin koyarwa da salla ga’ya’vanmu mata, waya-
yyu, masu gadara da Addinin Muslunci da kyawawan
darusansu, da kuma ka’idodin hikima, wadanda Annabi
Muhammadu — Sallallahu Alaihi wasallama ya kawo.
(Munyi wannan ne kuwa) bayan mun fahinci irin ma-
tsananciyar bukatar da ake masa, mun-kuma bi wata
kyakkawar manufa ta gari domin ‘ya’vanmu mata da
yawa, matasa, musamman wadanda suke kan hanyar
neman ilimin Addinin Musulunci a wadannan zafafan
lokatai da al’'ummarmu ke ciki tare kuma da halin
zamani wanda ke makare da ashararanci da barna da



fitina da Bata yadda har mutanen kirki suka raja’a ga
Allah suka kuma maida hankalinsu kan wannan gawur-
taccen ginshiki na Musulunci, watau salla,

Sau da yawa rashin sanin manufar salla da yadda
ake yin ta shine musabbabin aikata assha . Saboda haka
muka dauki wannan kamar wani RaRRarfan dalili da
ya jawo hankalinmu zuwa ga buga littafin nan domin ya
bazu a hannayen mutanen kirki ayi amfani dashi, Allah
kuma shine mai bada sa’a.

MUHIMMANCIN SALLA.

Allah Madaukakin Sarki ya bayyana acikin Kur’-
ani, cewa, “Yin salla akan lokaci abu ne wajibi ga Mu-
sulmi,” Ya kuma cewa, “Salla fa tana hana aikata mu-
nanan aubuwa dana ashsha.” Manzon Allah ma —
Sallallahu alaihi wa sallama —- yace, ““Ku gaya min da
za’a sami rafi a kofar gidan wani daga cikinku, sa’an nan
yayl ta wanka a cikinsa kullum sau biyar, kuna zato a
sami ragowar dauda a jikinsa ? ““Saisuka ce “ba za’a sami
ragowar dauda a jikinsa ba.” Sai (Annabi) yace, ““to misa-
lin salloli biyar kenan. Da su Allah yake shafe kuraku-
rai.

Sanannen abu ne cewa salla itace ginshikin Addini.
Wannan kuwa haka yake domin itace datsiyar da aka
kafa tsakanin Musulunci da sauran Addinai.. Musulunci
kuma bai ba ta wannan siffa ba, bai kuma sa ta ginshikin
Addini ba, sai domin muhimmin matsayinta da gawur-
taccen alfadarinta da muhimmantakarta ga Allah da
Manzonsa.

MUHIMMANCIN SALLAH

Allah Madaukakin sarki ya bayyana Al-kur’ani
maigirma, cewa:— “Yin sallah akan lokaci abu ne
wajibi ga musulmi” ; ya kuma cewa: Sallah fa tana hana
(mutum) aikata munanan abubuwa da na ash-sha.
“Manzon Allah ma tsira da aminci su tabbata gareshi
yace: “Ku gaya min da za’a sami rafi a kofar gidan
wani daga cikinku, sa’anan yayita wanka a cikinsa kullum
sau biyar kuna zato a samu ragowar dauda a jikinsa ?
sai suke ce: “Ba za’a samu ragowar dauda a jikinsa ba”.
Sai annabi sallallahu alaihi wa sallama yace : *‘to misalin
salloli biyar kenan.”

Sanannen abu ne cewa sallah itace ginshikin addini.
Wannan kuwa haka yake domin itace datsiyar da aka
kafa tsakanin muslunci da sauran addinai. Musulunci
kuwa bai bata wannan siffa ba, bai kuma sa ta ginshikin
addini ba, sai domin muhummin matsayinta da gawur-
taccen alkadarinta da muhimmantakarta ga Allah da
Manzonsa.

Cikakkiyar sallah, wacce aka gina akan tsoron
Allah da biyayya (gareshi) tana haskaka zuciya, ta kuma
koyawa mutum hanyoyin ibada da abu wanda suka
wajaba ga madakakin sarki, domin abinda take dasawa
na girman Allah da kasaitarsa acikin zuciyar mai yinta.
Sallah ce sababin alaka tsakanin bawa da ubangijinsa
(Allah), yinta kuma sosai kasaitacciyar alama ce ta imani
kuma gagarumin abu addini. Salla ce mashuhuriyar
aya kwarai wajen nuna godiya da Allah kan ni'imominsa
da ba za’a kidaya su ba.

HUKUNCIN WANDA BA YA SALLAH.

Allah madaukakin sarki yace: — “Ku kula da
salloli, musamman kuma, ta tsakiya ku kuma mike kan
ibada saboda Allah” Al-kur’ani mai girma.

An ruwaito da ga Annabi tsira da amincin Allah su
tabbata gareshi cewa: “Sallah ce farkon abinda za’a
yima mutum hisabi akansa gobe kiyama idan ta zama
mai kyau to dukkan ayyukansa masu kyaune, idan
kuma ta zama batacciya dukkan aikinsa ya zama batacce””.
Sallah ce farkon abinda Allah ya wajabta daga ibadodi,
a daren (isra’i) da mi’iraji ; Allah ya farlanta ta inda yayi
magana da Manzonsa kai tsaye kuma muraran, ba
tare da wani mai yin iso ba, wannan kuma saboda muhim-
mancinta ne da girman alkadninta a wajen Allah. Kuma
saboda haka Allah ya tsananta kin amincewarsa da
marasa sallah, ya kuma kaisu ga matsayin kafirai da bata.
Wanda duk yayi nesa da sallah lallai yayi nesa da musu-
lunci ya kuma jawo ma kansa azabar Allah.

Manzon Allah tsira da aminci su tabbata gareshi ya
ce: “Tsakanin mutum da kafirci rashin sallah” ya kuma
cewa ; “‘Alkawalin da ke tsakaninmu dasu shine sallah
wanda duk yaki yinta ya zama kafiri”, Wata kungiya saha-
ban Annabi da wadanda suka biyo bayansu sun 2oyl
bayan kafirta wanda ba ya sallah da gangan har lokacinta
ya wuce. (kungiyar kuwa) ta hada sayyadina Umaru
dan Khaddabi da Abdullahi dan Masa’udu Abdullahi
dan Abbas da kuma wadansu daban. Haka dai shari’ar
musulunci ta hukunta wa wanda duk yace shi musulmi
ne amma kuma bai nuna gaskiyar wannan ba, ta hanyar
yin aiki da mafi muhimmantakar rukuni da farillar

sallah ba, kuma ba abin mamaki ba ne idan munji hukunci
na kafirtawa akan marasa sailah.

kat musiimi, saurari Al-kurani maigirma da kvau
domin kaji yadda yake. bayyana maras sallah. ya kuma
siffatashi, mai laifi kuma yake saka shi tsundun acikin
masy 1aifi. Kasa kunne da kyau ga wannan magana ta
Allah madaukakin sarki da yace: - Kowane rai jin-
gina ne ga abinda vyayi (aikata)., amma banda ran
(mutane) na hannun dama (watan matanen Alah) wa-
dannan kan suna cikin aljanna suna ta viwa masu laifi
tambaya (kamar haka): Me yakai ku wuta ne ? {masu
laifl) sukace: Al bama sallah ne. “*Don haka ashe rashin
sallah shi ne mai haddasa shiga wuta wacce bata rage
komai balle ta kyale shi: wuta kuma mai tove fatar jiki.
Wannan dai shine sakamakon wanda ya rushe gimshikin
addininsa ya sabi Ubangijinsa, ya kuma yviwa ilimin
addininsa tawaye: domin wanda duk yaki vin sallah
to ya fita daga ganuwar addinin musulunci.

Wadansu mutane sukan shashantar da wannan
lamari, idan kuma aka jawo hankalinsu kan yin sallah
sai suce: Al ba sallah ce kawai addini ba. Kuma
akwai masallata da yawa ma suna sallah ne bada zuciya
daya ba. Bayan sun gama sallah kuma ayyukansu munana
ne kwarai, amma mu zuciva fyas take, muna kuma
kaunar addini muna girmama shi fiye mada yadda
masallata suke yi”. Ga dai sauran gadar zaren da suke
shiryawa, kamar yadda ayvukan wasu mutane da sallarsu
wadda ba karbabbiya ba, suke zama hujja da addini
da ita sallar ita kanta : kai kace addini da imani sun zo
ne domin a kunshe suke can a kokan zuciya kuma basu

da wata alama da zata nuna suna da zuciyar din da kuma
aiki da ka’idodin addini.

Gaskiya ne ba sallar kawai musulunci ba, ba kuma
tsarkin zuciya kawai bane; muslunci shine sallah da
kuma tsarkin zuciya, da kauna da alheri da alkawari
da dauriya da karimci da hajji da tauhidi da Allah da
manzanninsa da zakka da azumi da yaki (jihadi) domin
Allah da kuma yin komai da zuciya daya sabo da Allah.
(Imani kuwa shine abinda yayi kauci acikin zuciya aiki
kuma ya goyi bayansa).

SHIKASHIKAN MULULUNCI

An ruwaito daga Hanzalatu dan Abu sufyana daga
Akramatu dan Khalidu daga dan Umaru dan Khadabu
Allah ya yarda da su yace:— Manzon Allah tsira da
aminci su tabbata gareshi yace: — “An gina musulunci
a kan abu biyar: watau shaidawa da babu bautawa da
gaskiya, sai Allah da kuma cewa Annabi Muhammadu
manzon Allah ne; sallah; zakkah; azumi da hajj”™
Daga Jawahirul Buhari.

Dan uwa muslumi ; tsira dangantaka fa ga wani abu
irine ba ta kaiwa ga manufa da ake bukatar ba ahada
ta da yin aiki kamar yadda shi wannan abin ya farlanta
ba. Mukaddara ka shiga wata ma’aikata ko makaranta
domin koyo ashe ba wajibi ba ne ka kula karatunka ka
kuma tsaya sosai kan tsarin da makaranta ko shugabannin
ma’aikata suka wajabta ? to idan ka ka ki abin umarnin
shugabannin ma’aikata ka yi watsi da dokokinsu da
shiye-shir-yensu ko kuma na makaranta me ka ke zato
za’ayl 7 Zaka ci gaba da zama a wannan makaranta ko
ma’aikata ne ko kuma za’a kore ka ? Ba dai wata ja-in-ja
korarka za’ayi kuma shigarka bai dada maka komai ba.

To, haka Dan uwa musulmi; idan shigarka cikin
musulinci da yardarka Allah ne Ubangiji, musulinci
kuma shine addini kuma Annabi Muhammadu tsira da
amincin Allah su tabbata gareshi Annabi ne kuma ma’akin
Allah. Ashe daganan bai zama dole ba ka zage dantse
kan ayyukan da wannan addini ya wajabta, kayi farillo-
linsa, ka kuma tabbata da imaninka da shi, domin ka
nuna gaskiyar dangantakarka tsakewarka gareshi ta
hanyar yin dukkan abubuwa da ya umarce ka dayi.

Sallah dai dabban ginshiki ne na addini kuma itace
alamar da take bambanta tsakanin musulmi da kafiri.

SHARUDAN SALLAH

Na farko: Tsarki. Tsarkin jiki da tufafi da wrin yin
sallah. Hakama da tsarkake zuciya daga kowane datti
na kokwanto da tsafi da tantama da munafinci da riya
da hassada da kuma sauran irinsu ; da tsatace jiki daga
kazanta da najasa da dauda da masu karya tsarki. Uban-
giji madaukakin sarki yace: — “Allah yana kaunar
tubabbu yana kuma kaunar masu tsarki” Al-kur’ani
mai girma.

Tsaftace jiki daga masu karya tsarki irt biyu ne: na

I --—tsaftace karamin kari, watau abinda yake wajabta
sake yin alwala ta hanyar bayan gida da fitsari da
hutu. Na

2 —Kuma tsaftace babban kari, wato abinda yake
wajabta yin wanka, kamar mafarkin kwanciya da
namiji ko mace da janaba da jinin haila ko kuma na
biki.

WANKA

Wanka shine zuba ruwa mai tsafta a dukkan jiki
har da kai.

YADDA AKE WANKA

Bayan ka tanadi kayan wanka ka kuma yi niyyar
kauda kari a zuci to sunna ne ka fara wanke hannayenka
(zuwa tsintsivar hunnu sau uku sa’anan ka wanke gabanka
ka kuma yi alwala irin ta sallah. Daga nan kuma ka watsa
ruwa a kanka sau uku bayan ka rigaya ka tsatsefe gin-

din gashinka, abu ne mai kyau ka mika hannayenka
ko ina ka cucuda, haka dai ake yin wanka wanda wata
kyakyawar matakala ne shi na tsaftace dukkan jiki da
kara masa nashadi.

ALWALA

Ubangiji madaukaki yace: — “Ku wadanda kuka
bada gaskiya idan zaku yi sallah ku wanke fuskokinku
da hannayenku zuwa guiwar hannayenku, ku kuma
shafi kunnuwanku da kafafunku zuwa idon kafa™.
Saboda wannan aya maigirma yin alwala ya zama farilla
dole. Sallah ba zata inganta ba in babu alwala, bai kuma
halatta ma ayi ta babu alwala, Sallah ta baci wanda yayi
ta kuma yayi zunibi.

YADDA AKE YIN ALWALA.

Yin niyya a zuci da fadin bismilla, an dai yi bayanin
wannan tsaf, acikin hotuna masu zuwa don haka sai ka
lura dasu sosai.

SUNNONIN ALWALA.

Dayan abubuwan da za’a bayyana nan gaba kadan, \
shine yake karya alwala ya batata, ya kuma wajabtawa
mutum ya sake wata to ga dai abubuwan: —-

I -—Yin fitsari ko bayan-gida, ko kuma hutu, amma
fa, ko wane ta inda aka saba yinsa.

2-— Bacci mai nauyi.
3 -—Suma da gigicewa ta kowace hanya.
TAIMAMA

Bayanin taimama yazo ne acikin Al-kur’ani maigirma

inda aya tace : — **Idan kuna ciwo ko tafiya ko kuma wani
yayl bayan gida ko kuma taba mata sa’anan kuka rasa
ruwa, to, kuyi tatmama da kasa mai tsabta, watau ku
shafi fuskokinku kuma hannayenku™.

YADDA AKE YIN TAIMAMA

Idan kayi tafiya kuma ka rasa ruwa, ko kuma kayi
ciwo yadda taba ruwa zai dameka in kayi wanka ko
alwala da shi, to sai kayi taimama kamar haka: ka
buga kasa mai tsarki da tafukan hannayenka sa’anan ka
dan girgijesu kana ka shah fuskarka da hannayenka
zuwa tsintsiyar hannu, daga nan ka gama sai kuma sallah.
HAR YAUKUMA DAGASHARUDAN SALLA AKWAI

(2) Rufe tsiraicin namiji ya fara ne daga kasan
cibiyarsa har zuwa guiwar, namace kuwa dukkan jikinta
ne banda fuskanta.

(3) Cikar lokacin sallah, domin ba’ayin sallah kafin
lokacinta da aka kayyade.

(4) Fuskantar alkibla {gabas) watau duban wajen da
dakin ka’aba yake, lokacin yin sallah.

SALLAH

Bayan ka cika sharudan da suka wajaba kafin sallah
kamar alwala da cikar lokaci, sai ka dubi alkibla kuma
ka maida hankalinka ga Allah kayi abubuwa da aka
bayana acikin hotuna masu zuwa.

halatta ma ayi ta babu alwala salla ta baci wanda yayi ta
kuma yayi zunubi.

YADDA AKE YIN ALWAILA :

Yin niyya azuci da fadin bisimilla, an dai yi bayanin
wannan tsaf, acikin hotuna masu zuwa don haka sai ki
lura dasu sosai. :

1 — Bisimillahi Rahamanir Rahim,

Wanke hannayenka zuwa tsintsiyar hannu sau uku
ka kuma tsetsefe yatsu da kyau.

2 — Debi ruwa da hannayenka ka zuba a bakinka ka
kurkura sau uku.

3 — Shaka ruwa a hancinka sau uku kana ka daﬁraye
daudar da ke cikin hancinka.

4 — Wanke fuskar ka sau uku amma ka tabbata ruwa

ya sami ko ina a fuskarka.

5 — Wanke hannunka na dama har zuwa guiwar hannuy
sau uku.

6 — Wanke hannunka na hagu har zuwa guiwar hannu
sau uku.

7--Debi ruwa da hannayenka ka shafi kanka da shi
tun daga gashi har zuwa kaya.

8 — Sa babban yatsanka da dan’alinka ka shafi kun-
nuwanka ciki da bai.

9 — Wanke kafarka ta dama har zuwa idon kafa sau uku.

10 — Wanke kafarka ta hagu har zuwan idon kafa sau
uku.

SUNNONIN ALWALA

A cikin sunnonin alwala akwai farawa da wanke dama
kafin hagu.

MASU BATA ALWALA

Dayan abubuwan da za’a bayyana nan gaba kadan
shine yake karya alwala ya Bata ta, ya kuma wajabtawa
mutum ya sake wata to ga dai abubuwan: —

. Yin fitsari ko bayan-gida, ko kuma hutu, amma fa,
ko wane ta inda aka saba yinsa.

2. Bacci mai nauyi.

3. Suma da gigicewa ta kowace hanya.
TAIMAMA

Bayanin taimama yazo ne a cikin Alkur’ani mai
girma inda aya tace : ““Idan kuna ciwo ko tafiya ko kuma
wani yayi bayan gida ko kuma taba mata sa’annan kuka
rasa ruwan wanka, to, kuyi taimama da kasa mai tsabta,
watau ku shafi fuskokinku da kuma hannayenku”.

YADDA AKE YIN TAIMAMA

Idan kika yi tafiya kuma kika rasa ruwa, ko kuma
kika vi ciwo yadda taba ruwa zai dameki in kika yi wan-
ka ko alwala dashi. to. sai kivt taimama kamar haka:
ki bugi kasa mai tsarki da tatukan hannavenki sa’annan
ki dan girgniesu kana ki shati huskarks da hannayenki
zuwa tsintsiyar hannu. daga nan hin gama sa1 kuma salla.

HAR YAU KUMA DAGA SHARUDAN
SALLA AKWAL (——

2) Rufe tsiraicin namiji ya fara ne daga Rasan cibiyarsa
har zuwa guiwar. Na mace kuwa dukkan jikinta ne banda
fuska da tafukanta.

3) Cikar lokacin salla, domin ba’ayin salla kafin loka-
cinta da aka Kayyade.

4) Fuskantar alkibla (gabas) watau duban wajen dakin
Ka’aba yake, lokacin yin salla.

SALLA

Bayan kin kammala sharudan da suka wajaba kafin
salla kamar alwala da cikar lokaci, sai ki dubi alkibla
kuma ki maida hankalinki ga Allah kiyi abubuwan da
aka bayana acikin hotuna masu zuwa.,

SALLAH —

1 — Daga hahannayenka sama daidai kafadunka, sa’anan
kace : Allahu akabar : wannan itace kabarar harama.

2 — Sa hannunka na dama akan na hagu a kirji ko kuma
ka sauke su acikin salla; wadannan halaye biyu
mustahabi ne ; kana ka karanta fatiha da wasu ayoyi
na Al-kur’ani maigirma da ka hadace'; zakayi hakane
acikin rakaar farko da da ta biyu a kowace sallah.
An ruwaito acikin hadisai masu dama daga Abu
dauda da Nisa’i da kuma Daru kutni cewa : Annabi
tsira da amincin allah su tabbata gareshi ya kasance
idan yana sallah ya kan sa hannunsa na dama akan

na hagu; ya kuma umarci sahabbansa da yin haka.
(Duba shafi na saba’in da tara-littafi bugun Beirut
shekara 1389 cikin dabin sifar sallar Annabi tsira
da amincin Allah su tabbata a gareshi) — Babban
malamin Hadisin nan wanda ake kira Nasir al-Albani
shi ne ya wallafeshi.

3--Bayan ka gama karatun fatiha da wata gajeriya
sura sal kace: “Allahu Akabar” sa’anan ka sa
hannayenka akan guiwoyinka

Kace: “Subhana Rabbiyal Azim wa bihamdihi”
sau uku.

4 —Daga nan sai kuma ka dago a halin kana cewa:
“Sami’allahu liman hamidahu’ idan kuma ka mike
kyam sai kace: “Rabbana walakal hamdu’.

5 — Durkusa kayi sujjada tare da fadin “Allahu Akabar”
sa’anan kuma kace: “Subhana Rabbiyal a’ala wa
bihamdihi” sau uku.

6 — Daga kanka daga sujjada kana kace : Allahu akabar,
zauna akan kafarka ta hagu; kafa dama kuma ka
goceta kace : Rabbi Igfirli. Mustahabi ne kayi addu’a
da abinda ka ga dama dashi daga addu’o’i.

* * *

7 - Yi sujada na biyu kana fadin “Allahu akabar™ da
kuma “"Subhana Rabbiyal a’ala wa bihamdihi™ sau
uku.

* % ok

9‘/%/'_' o A o %
Ay }’LE'L; s't'._..iU Ao ‘..S'_V

‘/‘/ J. /_/ o -~ - GEO /5/
.;——Jbﬂ Ny VI Q:qu_’} L}G‘W s

17



8 — Bayan ka gama sujjada na biyu ka mike tsaye kana
cewa: “Allahu akabar” daga wannan ka gama
raka’a guda kenan.

9-—Raka’a ta biyu: Karanta Fatiha da wata sura ko
ayoyi na Al-kur’ani; kuma kayi ruku’n kayi kuma
supjada guda biyu kamar yadda kayi a raka’ar farko.

* * *

10 — Idan ka daga kanka daga sujjada na biyu kuma sai
ka zauna tsakanin sujudun biyun, sa’anan kayi/Ta-
hiya da salati ga Annabi/; idan sallar taka ta raka’a
biyu ce kawai kamar ta sallar safe. ldan kuma
sallar mai raka’a huhu ce ko uku to sai kayi Tahiya
kawai, bayan ka cika raka’a ta biyu; kuma idan
ka cika sauran raka’o’in sai ka karanta Tahiya da
salati ga Annabi a karshen sallah.

11. To yanzu kina zaune sai kiyi tahiya da salati ga
Annabi idan sallar taki mai raka’a biyu ce kawai, kamar

sallar safe. Idan kuwa mai hudu ce ko uku to sai kiyi
tahiya kawai.

12 -—Bayan ka gama karatun Tahiya sai ka waiwaye
wajen damanka kace: “Assalamu Alaikum”

i4. Ki kuma waiwaya wajen hagu ki sake cewa, Assa-

lamu Alaikum salla ta kare kenan.”

TAHIYA

“Attahiyaatu lillaahi, Azzaakiyatu lillaahi, Attay-
yabaatus Salawaatu lillahi, Assalaamu Alaika Ayyuhan
Nabiyyu, Warahmatul lahi wa barakaatuhuu, Assalaa-
mu Alainaa wa alaa ibaadil laahi saalihiina, Ashhadu
an alaa ilaaha illallahu wa Ashhdu anna Muhammadan
Rasulullahi”.

SALATIN ANNABI

«“ Allaahumma salli alaa Muhammadin wa alaa ali
Muhammadin, kamaa sallaita alaa [brahiima, wa alaa
aali Ibrahiima, wa baarik alaa Muhammadin wa alaa
aali Muhammadin kamaa baarakta alaa Ibraahiima fil
qalamiina innaka hamiidun -majiidun.”

* k¥

SANAR DA SALLAH

13 Kuma ka waiwaye wajen hagunka kace : “*Assalamu
Alaikum® Sallah ta kare kenan.

Abu Daud da Nisa'i da Tirmizisun ruwaito cewa: -—
Annabi tsira da amincin Allah su tabbata gareshi
ya kasance bayan ya gama sallah yana sallama
wajen damansa: Assalamu Alaikum wa rahmatul
lahi (har aga farin fuskarsa na dama), kuma a
wajen hagunsa: Assalamu Alaikum wa rahmatul
lahi (har aga farin fuskarsa na hagu).

SALLOLI DA YAWAN RAKA'OQ’INSU
1 —SALLAR SAFE
LOKACIN DA AKE YINTA

Lokacin sallar safe ya fara ne tun daga fitowar
alfijir, watau hasken da yake bullowa da kuku-dukun
safiva, har zuwa sa’ad da rana zata fito. Idan ka farka
bayan rana ta fito to, ramuwar sallar ta kama ka ke nan.
sal ka hanzarta yin sallar ba wani bata lokaci.

ADADIN RAKA’O’INTA.

Sallar safe nada raka’a biyu ne kawai. Ga kuma
yvadda ake yinsu: Ana karanta Fatitha da Sura ne ko
kuma wasu ayoyl da ka iya a ko wace raka’a kuma a
fili, sa’annan kayi tahiyya cikakkiya kayi sallama.

2 —SALLAR AZAHAR
LOKACIN DA AKE YINTA.

Lokacin sallar Azahar ya fara ne tun daga karyawar
rana har zuwa gefin La’asar, a agogon Nigeriya kamar
bayan karfe biyu.

ADADIN RAKA’O’INTA.

Sallar Azahar nada raka’a hudu ne. Ga kuma yadda
zaka yisu: A raka’o’in biyu na farko sai ka karanta
fatiha da sura. daga nan kuma ka zauna domin karanta
“TAHIYA™ zuwa abduhuu wa rasulshuu, sa’annan
ka tashi ka karasa sauran biyun ka zauna ka sake kranta
“TAHIYA™ amma dukkanta kuma kayi sallama.

3 —SALLAR LA’ASAR
LOKACIN DA AKE YINTA.

Ana yin sallar La’asar ne lokacin da inuwar ko wane
abu ta dan gotashi a tsawo, kamar karfe huhu agogon
Nigeriya.

ADADIN RAKA’Q’INTA

sallar La'asar na da raka’a huhu ne. Ana yinta
kamar yadda ake yinta azahar.

4 —SALLAR MAGARIBA
LOKACIN DA AKE YINTA:

Lokacin sallar Magariba ya tara ne daga faduwar
rana har zuwa bacewar shafaki, watau, raguwar alamun
hasken rana. Ana so a rika hanzarta yin sallar Magariba
domin rashin yalwar lokacinta.

ADADIN RAKA’Q’INTA

Sallar Magariba nada raka’a uku ne. Ga kuma
yadda ake yinsu: Ka karanta Fatiha da wata gajeriyar
Sura a raka’o’i na farko da na biyu, kuma a sarari, sa’an-
nan kayi Tahiya zuwa “Abduhuu wa rasuluhuu™. Daga
nan sai ka mike ka karasa raka’a gudar ta uku, ka zauna
kayi Tahiya cikakkiya kayi sallama.

5 —SALLAR ISHA
LOKACIN DA AKE YINTA :

Lokacin sallar Isha ya fara ne daga bacewar shafaki
har zuwa futowar alfijir,

AY



ADADIN RAKA’(O’INTA

Sallar Isha nada raka’a hudu ne. Kamar-yadda ake
yin sallar La’asar da Azahar haka ake yinta. Amma a
sarari ake yin karatunn Fatiha da Sura na raka’o’in
farko guda biyu.

SALLAR TARE DA JAMA’A:

Yin salla cikin Jama’a yafi na mutum daya lada.
Mutum biyu ma kawai jama’a ne. Sai mutum daya ya
wuce gaba yayi Limanci, ana so kuwa ya zama yafi
sauran 1limi, ko koma idan iliminsu ya zama daidai ne,
sai wanda yafisu shekaru ya wucc gaba yayi limanci.
Liman zai wuce gaba ne a tsakiyar sahu sa’annan ya ga
lailai sauran mutanen dake bayanza sun shiga sahu sosai.
Bayan an tada ikama kuma sai yayi kabbarar harama
sauran jama’a ma suyi, kuma basa karatu a fili bayan
Liman, sai a cikin abinda yake a sarari, sa’annan Liman
yayi ruku’u mutanen dake bayansa ma suyi, har a gama
salla. Ba kyau mutum va riga Liman yin wani abu a
salla.

HALARTAR MATA MASALLACI:

Mata na iya zuwa masallaci domin yin salla tare
da jama’a to, amma yin sallarsu a dakunansu yafi lada.
Idan mata suka zabi zuwa masallaci to lallai su guji
kowane abu da zai iya haddasa fitima, kamar yin ado
da shafeshafe.

A wani hadisi da Ibnu Umar ya ruwaito, Manzon
Allah yace: — “Kada kuhana mata zuwa masallaci,
amma kuma dakunansu sunii masallaci a gunsu™. A
wani hadisi da Abu Huraira ya ruwaito kuma, Annabi

AY



yayi tsira a gareshi yace: — “Kada ku hana mata zuwa
masallacin Allah, amma su fita tsuransu’. watau bada
shafe-shafe ba.

SALLAR JUMA’A :

Sallar Juma’a wajibine kuma raka’o’inta biyu ne
bayan hutuba. Wajabtar sallar Juma’a daga cikin fadin
madaukakin sarki.

Cikin Al-kur’ani yace : — ““Ya ku (mutane) wadanda
kuka yi imani idan anyi kiran sallar ranar juma’a kuyi
gaggawa zuwa ga zikirin Allah kuma kubar sha’anin
kasuwanci.”

Sallar juma’a ana yinta ne cikin masallacin juma’a,
wanda zali wadaci mutanen garin, kuma ja’izi ne ayi
masallacen juma’a da dan dama idan massallaci daya ba
zai isa masu sallah ba. Yawanta masallacen juma’a
acikin gari daya ana aiki dashi a biranan kasashen lara-
bawa da kuma wausu kasashen musulmi na duniya;
wannan ba laifi bane a cikin shari’a.

SALEAR JUMA’A :

Ba’ayi sallar juma’a sai a masallaci inda mutane
suke taruwa. Idan ka je masallaci domin sallar juma’a
kada ka zauna sai ka yi salla raka’a biyu, daga nan kuma
sai ka dakata har Ladan yayi kiran salla sai ka tashi ka
kara raka’a biyu ko hudu (idan kaga dama) kafin Liman
ya hau mumbari. Idan Liman ya hau numbari ya zauna
-sal ladan ya tashi ya kuma yin kiran sallah. Bayan wannan
sal Liman ya shiga huduba. Ba kyau ko kadan mutum
yayi surutu lokacin da ake huduba. Idan Liman ya gama
sa ya sauko daga mumbari a shiga salla. Ba banbanci

AL



akinin sallar juma’a da ta Azahar, Sallar juma’a a
thusianya ce ta sallar Azahar,

Sallar juma’a wajibine a kan maza kawai banda
mata. Ba a hana mata zuwa sallar Jjuma’a ba. To, amma
yafl kyau su zauna a gida idan an sauko daga juma’a
su yi sallarsu ta Azahar.

KARIN BAYANI

I. Idankana salla, to, wajibine ka kiyaye sharudanta.
Kada kayi surutu, kada kayi waiwaye, dama ko hagu,
kada ka ark motsa wata gaba ta jikinka ba gaira ba
dalili.

I1. 1dan kana cikin salla, to, kada ka daga kanka
sama ko ka rufe idonka. Maimakon haka zurawa inda
za kayi sujuda ido.

II. Lallai kuma ka hada hankalinka akan salla
banda zance zuci akan wasuy abubuwa na duniya.

IV. Idan kayi sha’afa a cikin salla ka kara wani
ko ka rage, dauki ragewa shine abin damuwa sai ka
cika abinda ka rage sa’annan ka yi sujuda guda biyu
bayan ka gama tahiyar karshe kanan kuma kayi sallama.
Amma idan ka kara wani abu acikin salla da saninka
a yakin, sai kayi sujuda guda biyu bayan karshen salla.
Kuma wadannan sujuda biyu sune dolashin sallah (na
dole). Kuma hukuncinsu sunna ne.

NAFILOLF
NAFILAR DATAKE SUNNA
Nafilar da take sunna itace wacce Manzon Allah ya

Jawo hankalin jama’a akan suyi, shi kuma ta yinta domin

AD

neman kusaci da Ubangiji.

Wannan nafila ta hada raka’a biyu kafin sallar safe,
raka’a biyu ko raka’a hudu kafin sallar Azahar da bayan-
ta. Haka kuma kafin sallar La’asar, amma banda bayarnta.
Bayan sallar Magariba da kuma kafin Isha da bayanta.

SALLAR WUTURI

Wuturi sunna ne mai karfi. Raka’o’insa kuwa daya
ne ko uku, ko bakwai, ko kuma goma sha uku, Amman
dat anfi son raka’a uku.

GA YADDA AKE YIN WUTURI:

Kana iya vin raka’o’i uku gaba daya ba tare da
zaunawa ba, sai a raka’ar karshe inda zaka. yi tahiya
cikakkiva kayi sallama.

SALLAR IDI

Idan ka yi sallar safe a ranar sallar Idi sai ka tafi
masallacin Idi bayan kayi wanka ka kuma lo. Da kaje,
sai ka zauna kawai, ba’ayin nafila. Idan hantsi yayi.
to lokacin sallar Idi yayi kenan sai Liman ya tashi yayi
kabbara sauran mutane ma su yi. Kana kuma Liman
da mutane dake tare da shi suyi kabbara shida a jere
(watau Liman na fada suna fada). Kuma atsakanin
kowace kabbara da mai biye mata yace: ‘“Subhanal lahi
walhamdu lillahi wa la ilaha illallahu Allahu Akbar’
Bayan wadannan kabbarori shida sai Liman ya karanta
Fatiha da wata sura gajeriya sa’annan yayi ruku’u ya
kuma yi sujuda biyu kana ya mike domin ya kawo cikon
raka’a ta biyu sai ya yi kabbarori guda biyar kuma atsa-
kanin kowace, yace: ‘“Subhanallahi walhamdu lillahi

Al



wa la ilaha illahu wallahu akbar’”. Daga wannan kuma
sal ya karanta Faiiha da wata gajeriyar sura sa’annan
va zauna yayi tahiya cikakkiya kana yayi sallama. Daga
nan sai Liman va hau mumbari yayi hudubar Idi, an
sallami jama’a kenan.

MATA DA SALLAR IDI

Manzon Allah tsira da amincin Allah su tabbata
agareshi ya umarct mata gaba daya, kananansu da man-
yansu har masu jinin haila da su tafi masallacin Idi. Masu
jini basa salla amma zuwansu zai musu alheri kuma za suji
addu’a. A wani hadisi na Umma Adiyya, watau Nasi-
batu, yar Harisu mutuniyar Madina Allah ya yarda da
ita, tace: “Manzon Allah tsira da aminci su tabbata
agareshi ya umarce mu, mu tafi masallacin Idi na karamar
salla da babba, ‘yan mata da masu haila da dukkan matan
aure, amma kada ma su jinin haila suyi salla, su dai
samu alherin wurin, da kuma addu’ar Musulmi. Sat na
ce: to ai wata bata da tufan sawa: sai Manzon Allah
yace . wata'bg sai ta ara mata ba.

SALLAR MARAS LAFIYA:

Idan baka da lafiya sai ka rika yin sallah a zaune
akan shinfidarka, Idan kuma haka din ya gagara sai ka
rika nuni kawai da ka.

SALLAR MATAFIYA:

Idan kana cikin halin tafiya sai ka mayarda salla
mai raka’a hudu ta zama mai raka’a biyu. Kuma kana
iva hada salloli da dama a cikin halin tafiya,

AY

BAYANIN YADDA AKE SALLOLI:

Sallar Azahar raka’a biyu kuma sallar 1a’asar raka’a
biyu. Idan sallar ta zama a lokacin Azahar ne, watau
sai ya zama jam’i takadimi. amma idan lokacin La’asar
ne sal ya zama jam’i ta’ahiri.

Sallar magariba raka’a uku kuma sallar Isha raka’a
biyu. idan sallar a lokacin Magariba ne sai ya zama

Jam’t takadimi, kuma idan a lokacin Isha ne sai ya zama
jam’i ta’ahiri.

